
KOMUNIKATË SHTYPI 
 

SHBA-të mbështesin nismën për të përshtatur të diplomuarit me 
punëdhënësit 
Punëtoria e parë në formimin e shoqatës së universiteteve dhe punëdhënësve e 
mbajtur në UEJL  
 
Përshtatja e të diplomuarve universitarë me mundësitë profesionale për punësim të cilat kërkojnë diplomë 
apo shkallë më të lartë shkollimi është qëllimi i një nisme të re të mbështetur nga Universiteti i Evropës 
Juglindore (UEJL).Kjo nismë po ndërmerret me përkrahjen e popullit amerikan përmes Agjencisë për 
zhvillim ndërkombëtar të SHBA-ve (USAID), pjesë e misionit në Maqedoni.  
 
Një seminar fillestar i mbajtur javën e kaluar në UEJL përfundoi me një pajtim të përgjithshëm për të 
formuar një shoqatë të universiteteve dhe punëdhënësve në Maqedoni, që do të quhej SHPUP (Shoqata 
profesionale e universiteteve dhe punëdhënësve).   
 
“Qëllimi i këtij seminari ishte të diskutohet themelimi i një shoqate, me shtrirje nacionale dhe rajonale, e 
cila do ta ketë për detyrë të zhvillojë rrugë për komunikim, edukim për mundësitë për punësim dhe duke 
lehtësuar në përshtatjen e të diplomuarve universitar me mundësitë profesionale për punësim të cilat 
kërkojnë diplomë apo shkallë më të lartë shkollimi,” tha Patricia Rajder, Drejtore e misionit të USAID.  
 
Aktivitetet e mundshme të organizatës së re mund të përfshijnë zhvillimin e një ueb sajti, publikimin e një 
gazete dhe buletini informativ, një panair të përbashkët karriere që do të mbahej në Shkup dhe takime të 
rregullta midis punëdhënësve potencial dhe studentëve në universitetet bashkëpunuese.  
 
Profesori Si. Rendëll Pauell nga Universiteti i Indianës në Shtetet e bashkuara ndihmoi seminarin 
preliminar. Profesori Pauell ka më shumë se 40 vjet eksperiencë në fushën e Zhvillimit të karrierës dhe 
planifikimit dhe disa vite përvojë të bashkëpunimit me një Shoqatë të ngjashme në SHBA.  
 
Përfaqësues nga institucionet e arsimit të lartë në Maqedoni, universitetet rajonale dhe mbi 25 ndërmarrje 
nga Maqedonia dhe ndërkombëtare morën pjesë në seminar.   
 
SHËNIM PËR REDAKTORËT: 
 
Populli amerikan, përmes USAID, ka investuar më shumë se 450 milionë dollarë në Maqedoni që nga viti 
1993. Aktualisht janë duke u zbatuar më shumë se 25 projekte me vlerë prej 25 milion dollarë në vit. Këto 
projekte kanë për qëllim të përkrahin kalimin e Maqedonisë kah një demokraci multietnike të bazuar në 
treg të lirë. Këto përfshijnë iniciativa për përshpejtimin e rritjes ekonomike, zhvillim të institucioneve 
demokratike dhe arsimimin e qytetarëve për një ekonomi moderne. USAID siguron ndihmë  humanitare 
në më shumë se 100 shtete. Për më tepër informata vizitoni http://macedonia.usaid.gov.  
 

Ndihma e tanishme e USAID-it për UEJL është e zbatuar nga Programi për lidhje për arsimim të lartë të 

Universitetit të Indianës.  


